
Varðar: Frumvarp um breyting á lögum nr. 90/2003, um tekjuskatt (skattaleg meðferð á 
eftirgjðf skulda), 659. mál.

Samtökin hafa fengið til umsagnar ofangreint frumvarp. Samtökin styðja lögfestingu þess en gera þó 
neðangreindar athugasemdir við einstök efnisatriði frumvarpsins.

Að mati samtakanna er texti 1. gr. b ekki nægilega skýr. I sumum tilvikum eru útfærslur settar fram i 
athugasemdum við frumvarpið en þær koma ekki fram i frumvarpstextanum. Brýnt er að vilji 
löggjafans komi fram í lagatextanum sjálfum. Ennfremur er mikilvægt fyrir einstaklinga í 
greiðsluerfiðleikum að mögulegt sé að lesa út úr lagatextanum hvaða reglur gilda þannig að 
viðkomandi hafi fiillvissu fyrir því að þær úrslausnir sem fjármálaíyrirtæki bjóða vegna 
greiðsluerfiðleika leiði ekki til skattskyldu. Ekki er raunhæft að gera ráð fyrir því að einstaklingar hafi 
tök á að leita í lögskýringargögn svo sem athugasemdir við lagafrumvörptil að túlka lög. Nauðsynlegt 
er að lögin séu skýr svo að skuldarar viti nákvæmlega hvar þeir standa þegar fjárhagsleg 
endurskipulagning fer fram. Óvissa um skattskyldu vegna eftirgjafar skulda er aðeins til þess fallin að 
seinka fjárhagslegri endurskipulagningu heimila.

Skilja má 1. gr. b þannig að eftirgjöf skulda sé í öllum tilvikum skattskyld ef ákvæðið verður ekki 
lögfest. Svo er ekki, heldur mælir 3. tl. 28. gr. laganna fyrir um ákveðin tilvik sem leiða til þess að 
eftirgjöf sé ekki skattskyld. Eðlilegt er að orðalag ákvæðisins miðist við þetta og er því lagt til að 
upphafssetning ákvæðisins hljóði svo: „Ef eftirgjöf skulda utan atvinnurekstrar myndar skattskyldar 
tekjur er heimilt í stað fullrar tekjufærslu á eftirgjöf.....“

Að mati samtakanna eru Qárhæðarviðmið í ákvæðinu of lág. Ætla má að nokkur hundruð Qölskyldur 
sem nýta sér tiltekin greiðsluerfiðleikaúrræði muni fá reikning frá skattyfirvöldum ef miðað er við 
þessar Qárhæðir. Sjá meðfylgjandi dæmi 1 þar sem tekjuskattstofn myndast miðað við 
Qárhæðarviðmið frumvarpsins. Dæmið sýnir að viðkomandi fjölskyida hefur ekkert Qárhagslegt 
svigrúm til greiðslu þessa skatts eftir að tekið er tillit til framfærslu og reksturs húsnæðis og bíls.. í 
ljósi þessa er lagt til að Qárhæðarviðmið verði tvöfðlduð.



Ákvæðið tekur eingöngu til veðskulda en ekki annarra skulda. Raunveruleikinn er sá að í flestum 
tilvikum tengjast greiðsluerfiðleikar ekki eingöngu veðskuldum heldur eru einstaklingar í 
greiðsluvanda yfirleitt einnig í erfiðleikum með að greiða af öðrum skuldum. Sérstaklega er bent á að 
ef ákvæðið miðast eingöngu við veðskuldir leiðir það til þess að eftirgjöf bílalána getur myndað 
tekjuskattsstofii. Á síðustu árum hefur það færst í vöxt að í stað þess að fjármögnunarfyrirtæki veiti 
eiginleg bílalána gegn veði eru gerðir svonefndir bílasamningar. Bílasamningar eru þess eðlis að 
bifreið er í eigu Qármögnunaraðila meðan bílasamningur er í gildi og því ekki um veðskuld að ræða. 
Orðalag ákvæðisins útilokar því meginþorra bílalána eða þau sem eru veitt í formi bílasamninga. Þá er 
rétt að geta þess að þegar kemur að fjárhagslegri endurskipulagningu heimila reynist yfirleitt 
nauðsynlegt að afskrifa samningskröfur sem ekki eru tryggðar með veði og hafa kortafyrirtæki nýlega 
gerst aðilar að samkomulagi um sértæka skuldaaðlögun til að liðka fyrir því. Það hefði því í för með 
sér mismunun skuldara og væri óeðlileg niðurstaða ef afskrift annarra skulda en veðskulda myndi 
tekjuskattsstofh.

Gerð er athugasemd við orðalag 5. mgr. 1. gr. b þar sem lagt er til að ríkisskattstjóri hafi fijálst mat um 
hvort skuli lækka eða fella niður tekjuskattsstofn manns sem myndast hefur vegna eftirgjafar skulda í 
tilteknum tilvikum. Eðlilegra væri að löggjafinn mælti fyrir um að ríkisskattstjóri „skuli“ lækka eða 
fella niður tekjuskattsstofh að tilteknum skilyrðum uppfylltum þannig að ekki orki tvímælis að 
ákvæðið feli í sér óheimilt framsal löggjafans á skattlagningarvaldi.

Gerð er athugasemd við ummæli í athugasemdum við 1. gr. b þar sem segir að sértæk skuldaaðlögun, 
sbr. lög nr. 107/2009, um aðgerðir í þágu einstaklinga, heimila og fyrirtækja vegna banka- og 
gjaldeyrishrunsins, muni vœntanlega nœr undantekningarlaust falla undir þau skilyrði sem er að finna 
f reglugerð um 534/2009. Þetta orðalag er óskýrt og ekki er viðunandi fyrir heimili í 
greiðsluerfiðleikum að vafi leiki á því hvort að eftirgjöf skulda samkvæmt sértækri skuldaaðlögun 
myndi tekjuskattstofn. Því er lagt til að tekið verði fram í lagatextanum að sértæk skuldaaðlögun skv. 
2. g r.. laga nr. 107/2009 myndi ekki tekjuskattstofn. Sjá meðfylgjandi dæmi 2 sem miðast við sértæka 
skuldaaðlögun þar sem tekjuskattstofn myndast hjá hjónum miðað við fjárhæðarviðmið frumvarpsins 
ef eftirgjöf skulda samkvæmt sértækri skuldaaðlögun myndar tekjuskattsstofn. í dæminu kemur fram 
að viðkomandi fjölskylda hefiir ekkert svigrúm er til skattgreiðslna eftir að tekið er tillit til framfærslu 
og reksturs húsnæðis og bíls.

Með vísan til athugasemda hér að framan um nauðsyn þess að lögin séu skýr og úr þeim megi lesa 
tilgang lagasetningarinnar er lagt til að við lögin bætist 2. gr. svohljóðandi:

Við 3. tl. 28. gr. bœtist svohljóðandi málsliður:
Hið sama á við um almennar skilmálabreytingar á lánum sem bjóðast öllum sem eru i sömu 

eða álíka jjárhagslegri stöðu svo sem greiðslujöjhun, sértœk skuldaaðlögun skv. 2. gr. laga nr. 
107/2009, höfuðstólsleiðrétting eða núvirðing láns eftir venjubundnum aðferðum og lániþannig breytt 
yfir i annars konar lán eða lánákjör þannig að um sé að rœða leiðréttingu á uppreiknaðri lánsfjárhœð, 
enda sé einungis um að ræða breytingu á skilmálum lánsins en ekki eiginlega eftirgjöf skuldar i 
skilningi laga þessara.

Virðingarfyllst,



Dæmi 1.110% leið

Forsandur: 110% leiö
Hjón með 2 börn 
1 hús 
1 bíll
Aðrar eignir. Sumarbúst. 8 mkr 
Engar aðrar skuldir en húsnæðislán 
Brúttólaun: kr. 600 þús. á hvort hjóna á mánuði.
Útborguð laun:_______________ kr. 780 þús. á mánuði.

Upphaflegt lán: 50 m.kr. - 60% af 83 m.kr. eign
Hækkun 60 mkr. - staða í dag 110 mkr.
Verðmæti eignar í dag: 62 m.kr. - 25% lækkun fasteignaverðs

Leiðrétting miðað við 110% af markaðsvirði eignar:
Eftirstöðvar láns eftir leiðréttingu: 68 m.kr.
Lækkun láns um 110 - 68 = 42 m.kr.

Forsendur láns:
Eftirstöðvar: 68 m.kr.
Verðtryggt lán í ISK til 40 ára 
Vextir: 5,0%, annuitetsgreiðslur 
Mánaðarl. afborgun: 326.500 kr.

Mánaðarlegur afgangur að teknu tilliti til rekstrarkostnaðar húsnæðis, bíls og framfærslu: 

Kr. 14.133. - ekkert fjárhagslegt svlgrúm til skattgreiðslna.

Forsendur skattlagningar:
Fyrstu 20 m.kr. mynda ekki skattstofn 
Næstu 20 m.kr. mynda skattstofn að hálfu 
Næstu 20 m.kr. þar á eftir mynda skattstofn að 75% 
Tekjuskattstofn í þessu tilviki er því: 11,5 m.kr.______

Dreift á 5 ár:
Áriegur tekjuskattstofn kr. 2.3 m.kr.
Árlegir skattar kr. 936.920 eða kr. 78.077 á mánuði

Frestað í 2 ár og dreift á 3 ár eftir það:
Árlegur tekjuskattstofn kr. 3,833 m.kr.
Árlegir skattar kr. 1.644.093 eða kr. 137.008 á mánuði.

Ath. í ofangreindu daemi er ekki tekin afstaða til hvort að dómar Hæstaréttar frá 16. júní s.I. um gengistryggða bilasamninga 
muni hafa áhrif á íbúðalán í erlendri mynt.



Oæmi 2. Sértæk skuldaaðlögun

Forsandur: Sértæk skuldaaðlögun
Hjón með 2 börn 
1 hús 
1 bíll
Ekki aðrar eignir.
Engar aðrar skuldir en húsnæðislán 
Brúttólaun hvors hjóna: kr. 480 þús. á mánuði
Útborguð laun: kr. 640 þús. á mánuði.
Greiðslugeta mv. 80% lán af markaðsvirði._____________

Upphaflegt lán: 50 m.kr. - 60% af 83 m.kr. eign
Hækkun: 60 m.kr. - staða f dag 110 m.kr.
Verðmæti eignar í dag: 62 m.kr. • 25% lækkun fastelgnaverðs

Greiðslugeta hrekkur fyrir 80% láni mv. markaðsvirði eignar
Eftirstöðvar láns eftir leiðréttingu: 50 m.kr.
Lækkun láns um 110 - 50 = 60 m.kr.

Forsendur láns:
Eftirstöðvar: 50 m.kr.
Verðtryggt lán í ISK til 40 ára 
Vextir: 5,0%, annuitetsgreiðslur 
Mánaðarleg afborgun: Kr. 240.098

Mánaðarlegur afgangur að teknu tilliti til rekstrarkostnaðar húsnæðis, bíls og framfærslu: 

Kr. -3.223 - ekkert fjárhagslegt svigrúm ttl skattgreiðslna.

Forsendur skattlagningar:
Fyrstu 20 m.kr. mynda ekki skattstofn 
Næstu 20 m.kr. mynda skattstofn að hálfu 
Næstu 20 m.kr. þar á eftir mynda skattstofn að 75% 
Tekjuskattstofn í þessu tilviki er því: 25 m.kr._____

Dreift á 5 ár:
Árlegur tekjuskattstofn kr. 5,0 m.kr.
Árlegir skattar 2.020.000 eða kr. 168.300 á mánuði

Frestað í 2 ár og dreift á 3 ár eftir það:
Árlegur tekjuskattstofn kr. 8.333 m.kr.
Árlegir skattar 3.557.000 eða 296.000 á mánuði.

Ath. í ofangreindu dæmi er ekki tekin afstaða til hvort að dómar Hæstaréttar írá 16. júní s.l. um gengistryggða bílasamninga 
muni hafa áh rif á fbúðalán í erlendri mynt.


